
Հայաստանի Հանրապետության կառավարության «Պետության կարիքների համար կնքված պետական գնման պայմանագրում փոփոխություն կատարելու լիազորություն տալու մասին որոշման նախագծի ընդունման
   
1.1 Իրավական ակտի անհրաժեշտությունը (նպատակը)
Որոշման ընդունման անհրաժեշտությունը պայմանավորված է Հայաստանի Հանրապետության կառավարության 2011 թվականի փետրվարի 10-ի Գնումների գործընթացի կազմակերպման մասին N 168–Ն որոշման 1-ին կետով հաստատված գնումների գործընթացի կազմակերպման կարգի 72-րդ կետի դրույթով, որի համաձայն Պայմանագրի կողմերից անկախ գործոնների ազդեցությամբ պայմանագրի փոփոխման դեպքերը սահմանում է Հայաստանի Հանրապետության կառավարությունը:
1.2 Կարգավորման հարաբերությունների ներկա վիճակը և առկա խնդիրները
Հիմք ընդունելով ՀՀ կառավարության 21.08.2014թ N 908-Ն որոշումը (ուժի մեջ է մտել 11.09.2014թ), Հայաստանի Հանրապետության տրանսպորտի և կապի նախարարության «Տրանսպորտի ծրագրերի իրականացման գրասենյակ» պետական հիմնարկի կողմից իրականացվել է գնման գործընթաց՝ առանց հայտարարությունը նախապես հրապարակելու բանակցային ընթացակարգով, որի արդյունքում 2014թ թվականի սեպտեմբերի 25-ին կնքվել է Հ-37, Մ-4-Այգեհովիտ-Վազաշեն-Պառավաքար-Այգեպար ճանապարհի Վազաշեն-Պառավաքար հատվածի շրջանցիկ ճանապարհի կառուցման աշխատանքների իրականացման № ՏԾԻԳ-ԲԸԱՀԱՇՁԲ-2014/3ՃՀ պետական գնման պայմանագիրը՝ 2014թ հոկտեմբերի 30-ը աշխատանքների կատարման ժամկետով և 356,341,937 ՀՀ դրամ գումարով: Պայմանագրի գործողության ընթացքում ծագել են Պայմանագրի կողմերի կամքից անկախ հանգամանքներ, որոնք անհնարին են դարձրել ճանապարհահատվածում պայմանագրի ժամանակացույցին համապատասխան շինարարական աշխատանքների իրականացումը, մասնավորապես այս տարածաշրջանում խիստ անբարենպաստ եղանակային պայմանների՝ հաճախակի տեղացող հորդառատ անձրևների պատճառով կառուցվող ճանապարհահատվածում գերխոնավացված գրունտների վրա կողասահքերի պատճառով հնարավոր չի եղել ապահովել մեքենա - մեխանիզմների անվտանգ տեղաշարժը, ինչի հետևանքով հողային աշխատանքներն իրականացվել են ընդհատումներով: Ներկայումս կատարված են 128,603,614 ՀՀ դրամի ընդհանուր գումարով հողային և 1,1 կմ երկարությամբ ասֆալտբետոնե ծածկի կառուցման աշխատանքներ: Նման անբարենպաստ եղանակային պայմաններում մնացած ասֆալտբետոնե ծածկի կառուցման աշխատանքների կատարումը տեխնիկապես անհնար է: Վերոնշյալ գործոնով պայմանավորված՝ պայմանագրով սահմանված ժամկետում հնարավոր չէ ավարտել շինարարական աշխատանքներն ամբողջությամբ: 
ՀՀ կառավարության 2011 թվականի փետրվարի 10-ի Գնումների գործընթացի կազմակերպման մասին N 168-Ն որոշման 1-ին կետով հաստատված գնումների գործընթացի կազմակերպման կարգի 71-րդ կետի 5-րդ ենթակետի համաձայն արգելվում է «Գնումների մասին» ՀՀ օրենքի 20-րդ հոդվածի 5-րդ կետի 2-րդ մասի հիմքով կնքված պայմանագրով սահմանված աշխատանքների կատարման ժամկետի երկարաձգումը, սակայն նույն կարգի 72-րդ կետը սահմանում է, որ «Պայմանագրի կողմերից անկախ գործոնների ազդեցությամբ պայմանագրի փոփոխման դեպքերը սահմանում է Հայաստանի Հանրապետության կառավարությունը»: 
Վերոնշյալ հանգամանքները պայմանագրի կողմերի կամքից անկախ գործոններ են, ուստի առաջարկվում է կապալառուի նկատմամբ չկիրառել սահմանված ժամկետում աշխատանքներն ամբողջությամբ չավարտելու համար պայմանագրով նախատեսված պատասխանատվության միջոցներ: 
Առաջարկվում է պայմանագրով նախատեսված և կատարման ենթակա մնացած աշխատանքների դիմաց վճարումներն իրականացնել կանխավճարային կարգով «Գնումների մասին» ՀՀ օրենքի 22-րդ հոդվածին համապատասխան՝ կապալառուի կողմից որպես կանխավճարի ապահովում երաշխիք ներկայացնելու պայմանով, քանի որ պայմանագրի համար ֆինանսական միջոցներ նախատեսված են 2014 թվականի պետական բյուջեով, իսկ աշխատանքների ավարտն առաջարկվում է սահմանել 2015 թվականի հուլիսի 31-ը:   
1. 3 Առկա խնդիրների առաջարկվող լուծումները
Առաջարկվում է Լիազորել ՀՀ տրանսպորտի և կապի նախարարությանը թույլատրելու «Տրանսպորտի ծրագրերի իրականացման գրասենյակ» ՊՀ-ին առանց հայտարարությունը նախապես հրապարակելու բանակցային ընթացակարգով 2014թ թվականի սեպտեմբերի 25-ին կնքված Հ-37, Մ-4-Այգեհովիտ – Վազաշեն – Պառավաքար - Այգեպար ճանապարհի Վազաշեն-Պառավաքար հատվածի շրջանցիկ ճանապարհի կառուցման աշխատանքների իրականացման № ՏԾԻԳ-ԲԸԱՀԱՇՁԲ-2014/3ՃՀ պետական գնման պայմանագրով նախատեսված աշխատանքների կատարման ժամկետը երկարաձգել մինչև 2015թվականի հուլիսի 31-ը:

1.4 Կարգավորման առարկան
	Որոշման նախագծի կարգավորման առարկան է 2014թ թվականի սեպտեմբերի 25-ին կնքված Հ-37, Մ-4 - Այգեհովիտ - Վազաշեն - Պառավաքար - Այգեպար ճանապարհի Վազաշեն-Պառավաքար հատվածի շրջանցիկ ճանապարհի կառուցման աշխատանքների իրականացման № ՏԾԻԳ-ԲԸԱՀԱՇՁԲ-2014/3ՃՀ պետական գնման պայմանագրում փոփոխություն կատարելու համաձայնագրի կնքումը:

	1.5. Իրավական ակտի կիրարկման դեպքում ակնկալվող արդյունքը
Որոշման կիրարկումը թույլ կտա ավարտել Հ-37, Մ-4 – Այգեհովիտ – Վազաշեն – Պառավաքար - Այգեպար ճանապարհի Վազաշեն - Պառավաքար հատվածի շրջանցիկ ճանապարհի կառուցման աշխատանքները: 

Գ.ԲԵԳԼԱՐՅԱՆ

Հայաստանի Հանրապետության կառավարության «Պետության կարիքների համար կնքված պետական գնման պայմանագրում փոփոխություն կատարելու լիազորություն տալու մասին  որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին


Հայաստանի Հանրապետության կառավարության «Պետության կարիքների համար կնքված պետական գնման պայմանագրում փոփոխություն կատարելու լիազորություն տալու մասին որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

Հայաստանի Հանրապետության կառավարության «Պետության կարիքների համար կնքված պետական գնման պայմանագրում փոփոխություն կատարելու լիազորություն տալու մասին որոշման ընդունման կապակցությամբ պետական բյուջեում ծախսերի և եկամուտների  ավելացման կամ նվազեցման մասին
Հայաստանի Հանրապետության կառավարության «Պետության կարիքների համար կնքված պետական գնման պայմանագրում փոփոխություն կատարելու լիազորություն տալու մասին  որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

Հայաստանի Հանրապետության կառավարության «Պետության կարիքների համար կնքված պետական գնման պայմանագրում փոփոխություն կատարելու լիազորություն տալու մասին  որոշման նախագծի հեղինակների (մշակողների)

Հայաստանի Հանրապետության կառավարության «Պետության կարիքների համար կնքված պետական գնման պայմանագրում փոփոխություն կատարելու լիազորություն տալու մասին որոշման նախագիծը մշակվել է Հայաստանի Հանրապետության տրանսպորտի և կապի նախարարության աշխատակազմի իրավաբանական վարչության և «Տրանսպորտի ծրագրերի իրականացման գրասենյակ» պետական հիմնարկի կողմից:
	



Ց Ա Ն Կ

Իրավական ակտերի, որոնց հիման վրա կամ որոնցից օգտվելով մշակվել է Հայաստանի Հանրապետության կառավարության «Պետության կարիքների համար կնքված պետական գնման պայմանագրում փոփոխություն կատարելու լիազորություն տալու մասին  որոշման նախագիծը
	
Հայաստանի Հանրապետության կառավարության «Պետության կարիքների համար կնքված պետական գնման պայմանագրում փոփոխություն կատարելու լիազորություն տալու մասին որոշման նախագիծը մշակվել է Իրավական ակտերի մասին և Գնումների մասին Հայաստանի Հանրապետության օրենքների, Հայաստանի Հանրապետության կառավարության 2011 թվականի փետրվարի 10-ի Գնումների  գործընթացի կազմակերպման մասին N 168-Ն  որոշման հիման վրա:

